Volunteerism.
 Bolunterismo. Marahil, madalas na itong naririning ng karamihan sa atin ngunit marami pa rin sigurong hindi naiintindihan ang salitang ito. Ano nga ba ang totoong kahulugan ng volunteerism? 
Ang volunteerism ay pagkilos at pakikibilang sa isa o iba’t- ibang gawain, aktibidad o proyekto na tumutulong para maisakatupran ang isang layunin o di kaya’y malinang ang isang partikular na bagay. Ito ay pagkukusang gawin ang isang bagay upang makamit ang layunin o gawain. Para sa ating mga Pilipino, kilala natin ang volunteerism sa ibang katawagan… ang “bayanihan” o ang pagdamay at pagtulong sa mga nangangailangan. Kung tutuusin napakaraming maaring maging ibig sabihin ng salitang volunteerism at maari ring iba-iba ang maging kahulugan nito para sa bawat isa sa atin. Maaaring para sa iba, ito’y pagkukusa na pagtulong at walang hinihintay na kapalit, ngunit maari rin namang para sa iba ito’y mangangahulugan ng  paggawa ng isang bagay para sa pansariling dahilan maliban sa pagtulong.
Ang pagtulong sa kapwa higit lalo sa mga nangangailangan ay isang likas na katangian nating mga Pilipino na hindi kailan man mahihigitan ng ibang lahi. Ang pagtulong ng bukal sa puso sa sinuman ay ating nakagawian mula pa sa ating mga ninuno. Dahil sa lubos tayong mapagbigay at tumutulong ng walang hinihintay na kapalit, sapat na para sa atin ang malaman nating nakatulong tayo at maramdaman ang kakaibang saya ng pagtulong sa kapwa… Ito ang tunay na diwa ng salitang volunteerism. 
Ngunit, sa paglipas ng panahon at dahil sa mga pagbabago ay nagkakaroon rin ng ibang kahulugan ang salitang volunteerism. Nawawala na ang diwa nitong magbahagi ng sarili para sa iba nang hindi naghihintay ng kapalit. Marami ang sumasali sa mga organisasyon dahil mayroong mapapala sila dito at hindi sa dahilang may maibabahagi sila dito. 

Mahalagang maibalik ang tunay na diwa ng volunteerism. Lahat tayo, bata man o matanda ay may kakayahang tumulong sa ating kapwa at makiisa upang makamit ang layunin natin na makatulong para sa ikabubuti at ikauunlad ng nakararami. Maliit man o malaking uri ng pagtulong ay makabuluhan kung ito ay nanggaling sa puso. 
Tumulong na maibalik ang tunay na diwa ng bolunterismo.  Maging makabuluhan. Maging volunteer ng PPCRV. 
Text CampaignTumulong na maibalik ang tunay na diwa ng bolunterismo.  Maging makabuluhan. Maging volunteer ng PPCRV. Magtanong lamang sa nagpadala sa iyo nito.
